
TECNICOS GALEGOS DESENVOLVEN FERRAMENTAS PARA O CERN

O CESGA COLABORA CO CERN (Centre Européen pour la Recherche Nucléaire) NO
DESENVOLVEM,ENTO DUNHA FERRAMENTA PARA PROCESA,R EN REMOTO
INFORMACION XENERADA POLO ACELERADOR DE PARTICULAS LHC

Santiago, 29 de abril.- O Centro de Supercomputacion de Galicia (CESGA) participa no
desenvolvemento dunha ferramenta que permitird procesar en Santiago parte da
informacidon xenerada no maior acelerador de particulas do mundo, o Large Hadron Collider
(LHC), que se esta a construir no Centre Européen pour la Recherche Nucléaire (CERN), en
Suiza.

O Large Hadron Collider (LHC) comezara a funcionar no ano 2007 é sera o maior
instrumento cientifico do planeta. Producird ao redor de 15 milldns de Gigabytes de datos
ao ano e, para 0 seu correcto aproveitamento, sera necesaria a anadlise estatistica de
inmensas cantidades de datos, asi como garantirlles o acceso a estes datos a uns cinco mil
cientificos de cincocentos institutos de investigacion e universidades de todo o mundo.

A iniciativa requirird ademais a dispofiibilidade de toda a informacién xenerada polo
acelerador de particulas durante os 15 anos que durara o proxecto.

Para cumplir todas estas acciéns, é necesaria unha capacidade de calculo similar a
proporcionada por cen mil procesadores, que sO se podera conseguir a través da
computacién grid, a creacion de redes de ordenadores afastados entre eles e situados en
distintos lugares do mundo, entre eles Santiago, para o procesamento e o almacenamento
de datos.

A creacion dunha rede de computacién grid para o tratamento dos datos xenerados polo
LHC permitird previr o fallo de todo o sistema, xa que os recursos informaticos que o
conforman se atopan distribuidos entre varios puntos. Ademais, facilitard o acceso aos
datos por parte de todos os cientificos involucrados no proxecto, independientemente da
sUa situacion xeografica, e propiciard que a rede estea monitorizada permanentemente,
grazas a que os centros estan emprazados en distintas zonas horarias.

Dende o pasado marzo, o CERN e o CESGA estan realizando probas de forma conxunta da
ferramenta gLite, como parte do proxecto europeo EGEE para garantir que satisface as
necesidades dos usuarios do LHC e doutras aplicacions que estan sendo testadas.

O proxecto EGEE: unha rede de ordenadores para a ciencia

glite foi creada grazas & colaboracion de mais de 80 cientificos en 11 centros académicos e
industriais de investigacion no marco do proxecto EGEE (Enabling Grids for e-Science).

Esta iniciativa, na que participa activamente o CESGA, ten por obxectivo facilitar o acceso a
investigadores e empresas de todo o mundo a importantes recursos computacionais,
independentemente da sua localizacién xeografica. Esto lograrase mediante a creaciéon do
maior rede grid de ordenadores existente ata o momento.

O proxecto EGEE celebrou o pasado dia 22 de abril o seu primeiro aniversario en Atenas
(Grecia), cun congreso que reuniu a 365 delegados de organizacions participantes no
proxecto de todo o mundo e foi organizado co apoio do Concello de Atenas e de empresas
como Microsoft, IBM, OTE, CISCO Systems, Sun Microsystems, COSMOTE, Hellasgrid task-
force e Eugenides Foundation.



Este acto, que organizou a rede grega de investigacién e tecnoloxia (GRNET), contou coa
participacion de técnicos do CESGA aos que se lles reconoceu publicamente o labor que
vefien desenvolvendo no proxecto EGEE.

O Centro de Supercomputacién de Galicia (CESGA) integrase na federacion suroeste do
EGEE, na que tamén participan o Institut de Fisica d’Altes Energies (IFAE), o Consejo
Superior de Investigaciones Cientificas (CSIC), o Instituto Nacional de Técnica Aeroespacial
(INTA), a Universidade Politécnica de Valencia (UPV) e o Laboratorio de Instrumentacion e
Fisica Experimental de Particulas(LIP).

Para mais informacién, contactar co departamento de comunicacion do Centro de
Supercomputacion de Galicia (CESGA) no numero de teléfono 981 56 98 10

